
DONOSTIA KIROLAK MARKA BERRIA LORTU
DU UDAL KIROL INSTALAZIOEN ERABILERARI
DAGOKIONEZ

Hiriko udal kirol instalazioek 2023ko erabilera marka hautsi dute berriro,
3.500.000 erabilera muga gaindituz, 2019an lortutako aurreko marka 210.000
erabilera baino gehiagotan gaindituz.

IAaki Gabarain Kiroletako eta Bizitza Osasungarriko zinegotziak nabarmendu
duenez, "erabileren gehikuntza hori kirol-instalazio guztietan erregistratu da,
baina Paco Yoldi, Zuhaizti eta Altza nabarmentzen dira, horiek baitira
kiroldegirik erabilienak eta horietan izan baita gorakada handiena. Horrela,
Paco Yoldik 451.000 sarrera erregistratu zituen 2023an, Zuhaiztik 366.000 eta
Altzak 315.000 sarrera erregistratu zituzten hirugarren postuan. Zalantzarik
gabe, urtearen balantze oso positiboak udal-ekipamenduak hobetzen jarraitzera
bultzatzen gaitu "

Sei futbol-zelaiek, oro har, 290.000 erabilera izan zituzten (datu zenbatetsia,, ez
dago sarbide-kontrolik instalazio hauetan).

Udal kiroldegietako datuei dagokienez, urrian izan zen jende gehien, 250.000
erabilera inguru. Asteko egunei erreparatuz gero, astelehenak eta astearteak
dira donostiarrek kirola egiteko egun gogokoenak. Urriaren 16an erregistratu
zen instalazioetako erabiltzaileen daturik altuena: 10.243 sarrera.

Bestalde, erabiltzaileen rankingeko lehen postua, jatorrizko auzoaren arabera,
Altzak lortu zuen, 265.200 erabilerekin, eta ondoren Amarak eta Antiguok.

Adin-tarte handiena 16 eta 25 urte artekoa izan zen, erabilera guztien %21, eta
ondoren 45 eta 55 urte bitartekoak, guztizkoaren %16. 65 urtetik gorakoak
erabilera guztien % 8 izan ziren.

Azkenik, generoaren araberako erabilera parekotasunera hurbiltzen ari da
pixkanaka: gizonen % 53 eta emakumeen % 47.



